
Kanedri kasao bungwaang 
kheiraang, napuikhei athri 
kadaana honpui kanaana 
loumangankanei.  
Achaanapaa sanhiraa.  
Anu tasa Mary tou 
ka-uong, tamin 
Jisuti chalphobnad 
khros paalraang 
Aa loukangir.



Hata kouyoukhor-ei? 
Kouyouna Jisu-ei thlangai 
chaan tasa hatouri kalaana 

markuomkhor-ei?  
Kouyouna Umna 

Achaanapaati
khrosraang 

chalphobnung-ei
kayaa pakhor-ei?

Jisuna Aa hu-ei tousa 
yailiekhor eikaa? Umna  
maniemagkhor eikaa?



Aamag! Umna 
maniemagkhor 
leimag. Jisuta kalie ruoi 
tammag.  Aati thlangaimag 
thamiyiaona kahad-ung 
netouta Jisuta phangkanei.  
Jisu nasanchaadonna, tatei 
Simeonna Marynan kalaa 
koumang-ung tasa 
sonkather.



Jisuti hadtharei-ei 
nikheira, napuikheina 
marim thlangai 
saryegpui A-ei Awaang 
choukapi. “Hanapuita 
on yukaphiel,” neminna 
ahinkathungyiaona yaikasaa.  
“Hanapuina thlangai thloukhei 
katam,” nemin Jisuna karun. “Aana keiti 
ra-uinung saasyel.” Rilthleinadkanu tloune!



Tatlawg-ei, Jisu-ei 
hinkathung chiblei-khani 
wuai-rei Judas, tou 
ka-uong napaana Jisuti 
onyui adin 30 kheina 
amung katangnan 
yuorsangkhor.



Jihudiyiao-ei Raalthawdni-ei 
chaag charubni, Jisuna a-ei 
hinkanaa chaag tasa A-ei 
hinkathungyiaopui chakourub.  
Aana Um-ei rilthleinadkanu 
thlouyiao tamin Aati kathiyiao 
ung koukantrong tlouyiao kason.  

Tamin Jisuna tan kayer
tamin kolkatong kalaan.

Tayiaona buor
kanthyernad 

Jisu-ei rawng le
hi ryelthawdkayer.



A-ei puipaiyiaona Aati phielhor khouminna 
loukatrug-ung neminna Jisuna yaikakhou.  “Ngeita 
trugmag-ung,” nemin Peterna kayai.  “Waapaana 
sankhawngbang nangna keiti phangmag neminna 
khayum uoi yayaithoi,” Jisuna karun.



Tani rasaa, 
Jisuna Gethsemane 
rakawlraang 
waaminna yaikachaa.  
Ahinkathungyiao 
tod lou-ibchairaa.  
“Kayi Paa oh,” minna 
Jisuna yaikachaa, 
“…Kolkatong hata 
keinanrei yaraalyerpi.  
Keikaryelmag, 
tatouchai neikaryel 
hoiraangaita.”



Judasna roiminna, rakawl 
wuairaang thami kachungna 
tog yakachang.  Jisu 
loutrugmag, tatouchai 
Peterna napaakhei-ei 
khanaa saadthadkhor.  
Jisuna mol tanapaa ei 
khanaa tasa thong minna 
toukadam.  Aati kachur 
hata Um-na koumatur 
netousa Jisuna kaphang.



Thamiyiaona Jisuti amung katang-ei chimraang 
roikakhei.  Tasirra, Jihudi-ei karoiyiaona Jisuti 

hadnung sonkourun.
Khanairaang,
sawgyiao-ei 

meibomliraang
Peter ngirminna

thuikanei.



Thamiyiaona Peterti mumin khayum uoi yakayai, 
“Nangta Jisupui roukhei kaleimeikaa!” Khayum uoi, 

Peterna tasoumag 
neminna loukarun,
Jisuna sonkakhou

hagsouna.  Peterna
koukantom tamin

koukantrong
ruoi katam.



Talimthigra, 
waapaana yakakhawng.  
Tasa Peter-ung Um-ei 
tlou sousangai.  
Jisuna sonkakhou tasa 
sanryelthawd minna, 
Peter khiri chabneikhor.



Judas ruoi honpui laaraa.  
Jisuna kalie kouke tammag 
netousa aana kaphang.  
Judasna onyui adin 30 tasa 

koumanleng, tatouchai 
amungyiaona nguimaa.



Judasna on tasa 
phielhor khouminna, 
hathawgraa – tamin 
aliem kanthoi 
hikhor.



Amungyiaona Jisuti Roman 
sarkaa-ei Khulkakuolpu Pilatenan 
kouyug.  Pilatena kayai, “Ngeita 
ha-Napaanan kouke kalie mumag.”  

Tatouchai thamiyiaona
yakalao, “Yataarhad

Aati! Yataarhad Aati!” 



Honghinnaara Pilatena yaaparag, 
Jisuti khrosraang hadnung 
tlouchumrag.  Raalthamiyiaona Jisuti 
yakathun, Amairaang koumathawg, 
tamin ruicheina koukaleg.  Tharu 
khayaangyiao kawaa luhubkhei 
syemminna aluraang yanamkasang.  
Tamin, hingkaaral-raang Aati 
chalphobkhor.



Tasou kanangna kahi-ungta Jisuna 
kaphang. A-ei kahi tasana Aanan rilkalumyiao-ei 
buoryiao kaku-ung netousa Aana kaphang.  Jisu-ei 

apang-arieraang leisukalou thami
khani ruoi kantar kather.

Khadkheita Jisunan 
rilkachuo – tamin aata
Thangwuanthyel-raang

chachangkhor.
Khadkheita

chachangmag.



Yial koiyaa kalaa doutlawg, 
Jisuna, “Markuomrag,” 
neminna yaikhouminna 
hikhor.  A-ei thlou 
markuomkhor.  
Apuipaiyiaona Aati 
thamikhei-ei 
thlaanraang 
ra-uikhor. 



Tatlawg-ei Rome-ei 
raalthamiyiaona thlaan 
tasa khaartien minna 
thuikasang.  Tasirra 
huhaa hongkachang 
chakathawg 
tamyermag.



Tloulim hata hatouna 
markuomkhor netouta 
koumadri honpui naalei.  
Tatouchai Umna 
rilthleinadkanu 
thloukhei tamkhor.  
Jisuti kahikheisou 
khouthermag. 



Tahaabtaa-ei bangkari ni-ei 
ningsawn manmaara, Jisu-ei 
hinkathungyiao thaana 
thlaan-ei thalungpui 
relthawdkather 
hakamu.  Ina 
awuairaang 
heikathuita, 
Jisu louleimaa.



Napuikheita hinnaahorkathung, aa 
thlaanpaal-raang chabhorkathung.  
Jisuna aati yamukayer! Napui 
tasa koumaalumna honchanmin 
akadei hinkathungyiaonan 
yongkason. “JISU 
RINGRAA! JISU 
KAHIREI 

SANRINGRAA!”



Tatlawg-ei Jisuna Ahinkathungyiaonan 
mukayer, taminna yawdpina chalkhor 

khudyiao mudkhor.  Tasa sel-sel kachim.  
JISU KHEI SANRINGRAA!  Peterna Aati 

phielhorkakhou tasa ruoi, Aana kukapi, 
tamin Ahinkathung yiaonan A-ei tloulim 
paonung koumatu. A-ei yongchumnad 

thangwuanram-raang khei Aa sangkhor.



Bangkari Sanringni (Easter)

Um-ei Tlou, Biblerei

mukaphaa

Matthew 26-28, Luke 22-24, John 13-21

“Nei-Tlou mangkachangle kawaar koumang.”
Laa 119:130



Markuomraa



Rilthleinadkanu kayai Umna ngiti kasyem tamin 
ngina Aati phangleilo minna Bible–ei tloulimraang sonkather.

Buor touna ka-uong, thlangaimag thlouyiao ngina katam 
netousa Umta kaphang.  Buor-ei tantita kahi, tatouchai Umna 

neiti thirangmeimin khadpagtou Achaanapaa Jisuti, khrosraang 
hinung tamin neibuoryiao-ei tanti dounung yakayin.  Jisu kheiruoi 
sankharing tamin Thangwuanramraang sangraa!  Nangna Jisunan 

rilchuo raangaita, neibuoryiao kupanung sanyaicha, Aana 
yakupathoi! Aa yongminna neihonpui wuairaang 

chudmagna yongthrungthoi.

Akachim tasa hata neminna 
neiril chuoraangaita, Umna hatouna heiyaicha:

Oh kathi Jisu, Nangta Um, thami rawoi kahoina keibuor ungkum 
hikhor tamin khei sanringkhor, netousa keiril kachuo.  Keichaan 
wuairaang yongchang minna keibuor yakupi, ngeiruoi kadou chaan 
phaakangui, tamin Nangpui chudmagna thrungkangui.  Neikayai 

kouning Neichaakhei souna Nayingkum ngei thrungkangui.  Amen.

Bible heipaa tamin ni tungtang Umpui heiyiryai! John 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28

